
 

 

Gara Iddoo Aarsaatti – Garaa Deebi’ee Itti Hidhameef Kadhachuu  
Guyyaa 1ffaa   EESSA JIRTA?  

 
“Waaqayyo gooftaan garuu namicha waamee, Eessa jirta? jedheen.” Uma.3:9.  
Gaaffii Baay’ee Barbaachisaa 
Gaaffiin yeroo Addaam jalqaba kufe Waaqayyo gaafate irra caalaa onnee namaa kan sakkata’u jiraa?  Waaqayyo 
dhuguma iddoo Addaamii fi Hewwaan jiran sirriitti beeka. Inni waan hundumaa beeka, kanaaf Waaqayyo 
Addaamiin eessa akka jirtu beektaa? jedhee gaafataa jira. Addaamii fi Hewwaan Waaqayyoof abboomamuu didan 
(Uum.3, 4), abboomamuu diduun isaanii immoo Waaqayyoo fi warra goonfoo uumama isaa ta’an gidduu hariiroo 
jiru kute. Iddoon inni guyyoota kanaan dura turan itti isaaniin quunnamaa ture guyyaa kana duwwaa ta’ee argame. 
Fuulli kanaan dura bifa isaatti uumame guyyaa sana uumaa isaatti hin gammanne. Harki inni dhoqqee irraa tolche 
isa hin hamatne. Dha’annaan onnee inni kanaan dura kan isaa wajjin walii gala ture guyyaa sana isa irraa 
fagaachuudhaan callise.  
Ga’aa Miti.    
Ellen G. Waayit yaada yeroo kennitu, “Seexanni qulqulloota sana lamaan yoo seera Waaqayyoo cabsan 
fayyadamoo akka ta’an isaanitti dubbate. Har’as yaaduma kana fakkaatutu keessummeefamaa jira mitii?” 
(Patriarchs and Prophets, p. 54). Addaamii fi Hewwaan seexana dhageefachuu isaaniitiin dogoggora godhan, 
wanti Waaqayyo isaaniif kenne ga’aa miti kan jedhu isaaniin amansiise. Waaqayyoo wajjin wal quunnamuun, 
hariiroo isaa wajjin qabaachuun qofti ga’aa miti. “Haalli qilleensaa kufaatiin dura  mijataa fi madaalawaa ture,  
amma garuu  diilallaa’aa  kan walitti isaan kotteessu ta’e. Jaalallii fi nagaan  inni kan isaanii ture  isaan irraa 
fudhatamee qooda isaa miirri cubbuu, yaaddoon fuula duraa fi  qullaa ta’uun isaanitti dhaga’ame. Uffatnaan ifaa  
inni qullaa isaanii dhoksu isaan irra fuudhamee  qullaa isaanii Waaqayyoo fi ergamoota ilaaluu waan hin 
dandeenyeef  ofii isaaniitii uffata tolfatan.” (Patriarchs and Prophets, p. 54). Cubbuun haala hafuuraa uumama 
Eden keessatti bifa isaatti uumee in jijjiire. Dhugaadhumatti bifa waaqaa isaan keessaa balleesse.  
Yeroo Kadhannaa 
 Yeroo hariiroon Addaamii fi Hewwaan Waaqayyoo wajjin qaban cabee kaasee hamma hidhaan gargara cituu 
naannoo addunyaatti faala namaa hunda irratti arginutti, iddoo Waaqayyo nu eegutti deebi’uuf kadhachuu irra 
caalaa wanti barbaachisaan hin jiru ta’uu danda’a. waggoonni miliyoonatti lakka’aman darbaniiru, garuu sobni 
Addaamii fi Hewwaaniin kuffise amma illee hin jijjiiramne. Seexanni amma illee Waaqayyoo waa nu  dhowwataa 
akka jirutti, inni amanamuu akka hin dandeenyetti, inni ga’aa akka hin taanetti dubbata. Amma yeroon isaa yeroo 
sobba seexanaa dhiisuudhaan gara isa jaalala barbaraa nu jaallatee maraarateedhaan ofitti nu harkiseetti 
deebinuudha (Erm. 31:3).  
Mee Waliin hakadhannu. 

Yeroo kadhannaa (daqiiqaa 30–45) 

Abdii Humna Qabeessa 

“Karaa bu’a qabeessa ta’een kadhachuu danda’uun keenya waan dinqisiisaadha; “nuyi kan hin taane taanee utuu 
jirruu, du’eeyyii dogoggoran utuma jirruu haala bu’a qabeessa ta’een kadhannaa isaanii Waaqayyotti 
dhi’eefachuuuf humna kan qaban ta’uun keenya dinqiidha.  Waaqa barabaraa wajjin wal fakkaachuu caalaa humni 
olaanaan namani hawwu maaltu jira? Namani dadhabaa fi cubbamaan uumaa isaatti dubbachuuf carraa qaba. 
Sagalee teessoo mootii yinivarsii bira ga’uu dubbachuu dandeenya. Karaa utuu adeemnuu Yesusii wajjin 
dubbachuu in dandeenya, innis ani gara mirga keen jira nuun jedha.” (Ellen G. White, Prayer, p. 7) 
Gareen kadhannaa hundinuu akkataa ittiin waliin kadhataan garaa garaa qabu. Daqiiqaa 30 – 45tti tokkumaadhaan 

karaa hafuurri qulqulluu isin geggeesse kamiinuu akka walii wajjin kadhattanniif isin jajjabeesina. Armaan gaditti 

kan argamu fakkeenya kadhannaa karaa heertuu macaafa qulqulluu kadhataniiti. Karaa dubbisa macaafaa kan 

biraas kadhachuu ni danda’ama. Qajeelfama geggeesitootaa isa jedhu irraa akkaataa kadhannaa isa kan biraa 

ilaalaa.  

Sagalee Waaqayoon Kadhachuu – Ermiyaas 24:7 

“Ani garaa isaan ittiin ani Waaqayyo akkan ta'e beekan isaaniif nan kenna; garaa guutuudhaan gara kootti in 
deebi'u; ani Waaqayyo isaaniif nan ta'a, isaanis saba koo in ta'u jedhe.” 
 “Ani Waaqayyo isaaniif nan ta'a ” 
Waaqayyo, yeroo nuyi waan hariiroo si wajjin qabnu balleessu goonu nu barbaaduu waan dhuftuuf si haa galatu. 
Guyyaa guyyaatti yeroo hunda jaalala barbaraatiin nu jaallattee maraartee walirraa hin cinneen ofitti waan nu 
harkiftuuf si haa galatu. Jaalala kee isa amma illee cubbamaa barbaaduuf Waaqayyo si haa galatu! Ameen. 
“Gara isaanii guutuudhaan” 
Yesus garaa haaraa, garaa yeroo dhabiisaa fi yeroo quufaa Waaqayyoon barbaaduu fi eeggatu nu abdachiisuu 
keef si haa galatu. Abdii garaa haaraa isa jaalala haaraa siif qabu akka nuuf raawwatuuf si gaafanna. Ameen. 
“Isaan saba koo in ta’u” 
Waaqayyo, yeroo ati akka kan keetiitti nu gaafattu inni sammuu keenya joonjessa. Jireenya Yesus Kiristos isa 
guutuutiin  waan nu haguugduu fi maqaa haaraa waan nuuf kennituuf si haa galatu (Mul. 2:17). Ameen.  

Yaada Kadhannaa dabalataa  

Galataa fi Hooqubaa: Eebba isaa addaatiif waaqayyoof galata galchi, gaarummaa isaatiif hooqubaa dhi’eessi.   

Cubbuu Himachuu: Dhuunfaatti cubbuu himachuuf yeroo muraasa fudhadhu, dhiifama siif gochuu isaatiif 

waaqayyoon galateeffadhu.  

Qajeelfama: Rakkoo yeroo fi murtee kennuuf waqayyoon ogummaa gaafadhu.  

Waldaa Keenya: Fedhii waldaa naannoo fi addunyaa irra jirtuuf kadhadhu.  

Gaaffi Naannoo: Fedhii yeroo miseensota waldaaf, kan maatii, fi kan ollootakeetitiif kadhadhu.  

Dhaggeeffadhuu Deebii Kenni: sagalee waaqayyoo dhageeffachuuf yeroo fudhadhuuti galataan ykn 

faarfannaadhaan deebii kenni.  

Yaada Faarfannaa   

Faarfannaa AG 7ffaa: Yeroo kadhannaa minya’aa (#478); akkuman jirutti (#313); Yesusiin michuu attamii 

qabna (#499); Yesus sagalee laafaa fi gara laafinaan nu waama (#287); dhi’oo, amma illee dhi’oo (#301); 

Faarfannaa kan biraa: Garaa koo jijjiiri, Yaa Waaqayyo ani sin jaalladha. 
 


